
შესავალი
ფაქტების გადამმოწმებელი დამოუკიდებელი ორგანიზაციების ევროპული 
სტანდარტების კოდექსი წარმოადგენს კრიტერიუმების კრებულს, რომელიც 
საზოგადოებრივი ინტერესის უმაღლეს დონეზე უზრუნველყოფის მიზნით, 
მიზნად ისახავს დეზინფორმაციის გადამმოწმებელი ორგანიზაციების 
მხრიდან მეთოდოლოგიის, ეთიკის და გამჭვირვალობის უმაღლესი 
სტანდარტების დაცულობას. აღნიშნულ კოდექსში წარმოდგენილ პროფესიულ 
სტანდარტებთან შესაბამისობის დადასტურების შემთხვევაში, ორგანიზაციებს 
შეუძლიათ გახდნენ ფაქტების გადამოწმების ევროპული ქსელის წევრები.
  
ევროპული სტანდარტების კოდექსი და ფაქტების გადამოწმების ევროპული 
ქსელი ღიაა ფაქტების შემოწმების სფეროში მომუშავე ორგანიზაციებისთვის, 
რომლებიც საკუთარ საქმიანობას წარმართავენ მტკიცებულებაზე 
დაფუძნებელი მეთოდოლოგიით და ამ გზით ახორციელებენ საჯარო 
სივრცეში გაჟღერებული მტკიცებების სიზუსტის შემოწმებას. განაცხადის 
შესატანად, ორგანიზაციის საქმიანობის უმთავრეს და მკაფიოდ გამოხატულ 
დაინტერესების მიმართულებას უნდა წარმოადგენდეს ევროსაბჭოს წევრი 
სახელმწიფო, კოსოვო ან ბელარუსი.

ფაქტების გადამოწმების ევროპული ქსელის წევრობა ხაზს უსვამს 
ორგანიზაციის მხრიდან ეთიკურობის და გამჭვირვალობის ნორმების 
დაცვით, სუბიექტურობისა და მიკერძოების გარეშე, ზუსტი ინფორმაციის 
მიწოდების მტკიცე ვალდებულებას. ქსელის წევრი ორგანიზაციები 
ყურადღებას უთმობენ საჯარო ინტერესს მიკუთვნებულ საკითხებს და 
გააჩნიათ მაღალპროფესიონალური საქმიანობის, კეთილსინდისიერების და 
ანგარიშვალდებულების დადასტურებული გამოცდილება.

კოდექსის საფუძვლები
ევროპული სტანდარტების კოდექსი შემუშავდა რეგიონში ფაქტების 
გადამმოწმებელ ორგანიზაციებს შორის ძირითად სტანდარტებთან და 
საუკეთესო გამოცდილებასთან დაკავშირებით გამართულ დიალოგზე 
დაყრდნობით. აღნიშნულ პროცესს სათავეში ედგა 40-ზე მეტი ფაქტების 
გადამმოწმებელი ორგანიზაციისგან შემდგარი გაფართოვებული ჯგუფი (იხ. 
დანართი 1). ჯგუფის წევრების შეხედულებების და მოსაზრებების შეკრება 
კოდექსის შინაარსის შესახებ განხორციელდა ღია კონსულტაციების 
მეშვეობით, რომლის საფუძველზეც გაფართოვებული ჯგუფის მიერ პროცესის 
ორგანიზების უზრუნველსაყოფად ჩამოყალიბებული სამუშაო კომიტეტის 
ფარგლებში შემუშავებულ იქნა კოდექსის თავდაპირველი პროექტი (იხ. 
დანართი 2). კოდექსის პროექტში შესაბამისი ცვლილებების შეტანის შემდეგ, 
გაფართოვებული ჯგუფის წევრებმა 2022 წლის ზაფხულში კენჭი უყარეს და 
კვალიფიციური უმრავლესობით (3/4) დაამტკიცეს ევროპული სტანდარტების 
კოდექსი. 

კოდექსის შემუშავების პროცესში ასევე მნიშვნელოვანი წვლილი შეიტანეს 
მკვლევარებმა და აკადემიური სფეროს წარმომადგენლებმა, მედია 
ასოციაციებმა, სამოქალაქო საზოგადოების ჯგუფებმა, სოციალური მედიის 
პლატფორმებმა და ღია კონსულტაციებში მონაწილეობის მისაღებად 
მოწვეულმა სხვა დაინტერესებულმა მხარეებმა.

კოდექსის 
სტანდარტები

კოდექსის სტანდარტები
ევროპული სტანდარტების კოდექსში წარმოდგენილია სტანდარტების 
სამი ძირითადი კატეგორია: მეთოდოლოგიური სტანდარტები, ეთიკური 
სტანდარტები და გამჭვირვალობის სტანდარტები. კოდექსში განსაზღვრულია, 
თუ როგორც ხორციელდება სტანდარტების შეფასება და აღსრულება, ასევე 
სამომავლოდ კოდექსში ცვლილებების შეტანის პროცედურული საკითხები. 

მეთოდოლოგიური სტანდარტების ასპექტში, კოდექსი ადგენს ნაბიჯებს, 
რომლებიც საჭიროა გადაიდგას წევრი ორგანიზაციების მხრიდან კვლევის 
გამჭვირვალედ, პროფესიონალურად და მაღალი სიზუსტით წარმართვის 
მიზნით. ეთიკის თავში აღწერილია სტანდარტები, რომელთა დაცვა 
აუცილებელია წევრი ორგანიზაციების მიერ მიუკერძოებლობის დაცვის, 
შესწორებების გამჭვირვალედ შეტანის და კვლევის სუბიექტების როგორც 
უსაფრთხოების დაცულობის, ისე პირადი ინფორმაციის ხელშეუხებლობის 
უზრუნველსაყოფად. თავის მხრივ, გამჭვირვალობის სტანდარტები მოიცავს 
ინფორმაციას ორგანიზაციის სტრუქტურის, დაფინანსების წყაროების 
და პარტნიორობის შეთანხმებების შესახებ, რომლის საჯაროობა წევრმა 
ორგანიზაციებმა უნდა უზრუნველყონ ნდობის ამაღლების და სარედაქციო 
დამოუკიდებლობის განმტკიცების მიზნით. 

ევროპული სტანდარტების კოდექსი ცდილობს, ხელი შეუწყოს ვერიფიცირებული 
წევრების მოტივირებას საქმიანობის გასაუმჯობესებლად. აღნიშნული 
მიზნის მისაღწევად, წევრების საქმიანობაში დანერგვის წასახალისებლად, 
კოდექსში დამატებით ასევე შეტანილია საუკეთესო პრაქტიკის ასპექტები, 
რომელიც არ წარმოადგენს წევრობის მოთხოვნებს, თუმცა შემფასებლების 
მიერ გათვალისწინებული იქნება წევრობის განაცხადის განხილვის პროცესში. 
ფაქტების გადამოწმების ევროპული ქსელი, ტრენინგების ჩატარებით და 
სხვა სახის დახმარების გაწევით, ხელს შეუწყობს ორგანიზაციებს საუკეთესო 
პრაქტიკის სტანდარტების მისაღწევად. 

თავი 1: სტანდარტების კოდექსი

მუხლი 1: შესაბამისობის სისტემა

ა. ფაქტების გადამოწმების ევროპულ ქსელში გასაწევრიანებლად, ფაქტების 
გადამმოწმებელმა ორგანიზაციებმა უნდა უზრუნველყონ სრული 
შესაბამისობა კოდექსში წარმოდგენილ სტანდარტებთან.

 
ბ. ვერიფიცირებული წევრის სტატუსი მოპოვებისთანავე, თითოეული 

ორგანიზაცია ვალდებულია საჯაროდ განაცხადოს საკუთარ ვებგვერდზე 
ფაქტების გადამოწმების ევროპულ ქსელში  გაწევრიანების შესახებ და 
თან დაურთოს საკუთარი დაკმაყოფილებული განაცხადი. 

 
გ. ორგანიზაციები, რომლებიც მოიპოვებენ ემბლემას, ასევე შეტანილი 

იქნებიან ფაქტების გადამოწმების ევროპული ქსელის  ვებგვერდზე 
განთავსებულ სიაში.

 
დ. ზემდგომი ორგანიზაციები ასევე ვალდებულები არიან დაიცვან ამ 

კოდექსში წარმოდგენილი ზოგადი ეთიკური ნორმები და სტანდარტები.

თავი 2: მეთოდოლოგია

მუხლი 2: მეთოდოლოგია

ფაქტების გადამოწმების ევროპული ქსელის ვერიფიცირებული წევრები 
ვალდებულები არიან საქმიანობა წარმართონ საჯარო ინტერესს მიკუთვნებულ 
საკითხებთან დაკავშირებით და გამოიყენონ მკაფიო და გამჭვირვალე 
მეთოდოლოგია, რომელშიც განმარტებულია თუ როგორ ხდება კონკრეტული 
საკითხების შერჩევა და შესწავლა. მაღალი სიზუსტის უზრუნველსაყოფად, 
ორგანიზაციის მიერ დაფიქსირებული მიგნება დასაბუთებული და 
გადამოწმებული უნდა იყოს მაღალი რეპუტაციის წყაროებზე დაყრდნობით და 
გადმოცემული იყოს ზუსტი და ფაქტებზე ორიენტირებული ენობრივი სტილით.  

ფაქტების გადამოწმების ევროპული ქსელის წევროპის მოსაპოვებლად, 
ორგანიზაციები ვალდებულები არიან:

ა. საკუთარ ვებგვერდზე განათავსონ მარტივად ხელმისაწვდომი გზამკვლევი 
საკვლევი საკითხების შერჩევის, კვლევის წარმართვის და დასრულების 
პროცესის, მათ შორის ორგანიზაციის მიერ გამოყენებული ვერდიქტების 
სისტემის განსაზღვრებების შესახებ. 

ბ. მტკიცებულებების სათანადობის შესაფასებლად გამოიყენონ 
თანაბარმნიშვნელოვან განცხადებებზე გამოყენებული სტანდარტები, 
განცხადების ავტორის მიუხედავად. 

გ. ძირითადი ყურადღება დაუთმონ საჯარო ინტერესის სფეროს მიკუთვნებულ 
საკითხებს, რომელიც მოცემულ შემთხვევაში განისაზღვრება როგორც 
საკითხები, რომლებიც ეხება საზოგადოების ან ინდივიდების 
კეთილდღეობას და შემფასებლების მოთხოვნის შემთხვევაში განმარტონ, 
თუ რამდენად ერგება ცალკეული კვლევა აღნიშნულ განმარტებას. 

დ. საკუთარ ვებგვერდზე განათავსონ მარტივად ხელმისაწვდომი საკომუნიკაცო 
არხი, რომლის მეშვეობითაც საზოგადოებას შეეძლება გადასამოწმებელი 
მტკიცების მიწოდება და წაახალისონ აუდიტორია გადასამოწმებელი 
ფაქტების გასაგზავნად. ამავდროულად, მკითხველებს მკაფიოდ უნდა 
განემარტოთ, თუ რა ტიპის საკითხი შეიძლება გადამოწმდეს და რომელი 
საკითხი არ განეკუთვნება ფაქტების გადამოწმების კატეგორიას. 

ე. შესაძლებლობის შემთხვევაში, გამოქვეყნებულ პუბლიკაციებში 
უზრუნველყონ წვდომა ყველა მტკიცებულებასა და სხვა მოთხოვნილ 
ინფორმაციაზე, რომ მკითხველმა საკუთარი ძალებით შეძლოს 
გადამოწმების პროცესის გამეორება. 

ვ. უზრუნველყონ მტკიცებულებების წარმოდგენა კვლევაში მოცემულ ყველა 
შესაბამის ფაქტობრივ განცხადებაზე, შესაძლებლობის შემთხვევაში 
პირველად წყაროზე დაყრდნობით. ასევე, პუბლიკაციებში გამოყონ  
მტკიცებულებები, რომლებიც ამყარებს მტკიცებას და მტკიცებულებები, 
რომლებიც ეწინააღმდეგება მტკიცებას.

ზ. წარმოადგინონ სულ მცირე ორი, თუმცა სასურველია მეტი, წყარო 
გამოძიების ცენტრალური მტკიცების გადასამოწმებალად, გარდა იმ 
შემთხვევებისა, როდესაც მხოლოდ ერთი რელევანტური წყარო არსებობს. 
გამოიყენონ საუკეთესო ხელმისაწვდომი პირველადი წყაროები, და არა 
მეორეული წყაროები, როდესაც პირველადი წყაროები ხელმისაწვდომია. 
როდესაც შესაბამისი პირველადი წყაროები ხელმისაწვდომი არ არის, 
აპლიკანტი განმარტავს მეორეული წყაროს გამოყენების აუცილებლობას. 

თ. უზრუნველყონ ყველა წყაროს დასახელება, გარდა იმ შემთხვევისა, 
როდესაც აღნიშნული რისკის ქვეშ აყენებს მათ უსაფრთხოებას. ასეთ 
გამონაკლის შემთხვევებში, ანონიმური წყაროების დართვა პუბლიკაციაზე 
უნდა განხორციელდეს მხოლოდ მაშინ, როდესაც მათ მიერ მოწოდებულ 
ინფორმაცია გამყარებულია ღია წყაროებით ან მატერიალური 
მტკიცებულებებით. 

ი. ექსპერტების ციტირების შემთხვევაში, უზრუნველყონ მოცემულ საკითხთან 
დაკავშირებით მათი კომპეტენციის/სანდოობის დადგენა. 

კ. პუბლიკაციის გამოქვეყნებამდე, უზრუნველყონ თითოეული კვლევის 
რედაქტირება ავტორის გარდა სულ მცირე ერთი სხვა ადამიანის მიერ. 

ლ. უზრუნველყონ მიგნებების წარდგენა ზუსტი, ფაქტებზე დამყარებული და 
არაემოციური ენობრივი სტილით და შეეცადონ, არ დაუშვან გადაჭარბებული 
შეფასება დასკვნებში. 

აღნიშნული ზომების გარდა, კოდექსში ასევე წარმოდგენილია საუკეთესო 
პრაქტიკის ნიმუშები, მათი ორგანიზაციების საქმიანობაში დანერგვის 
წახალისების მიზნით, რომლებსაც შემფასებლები გაითვალისწინებენ 
განაცხადის განხილვის პროცესში:

მ. მოამზადონ ანგარიში საზოგადოებრივ ინტერესს მიკუთვნებულ საკითხებზე 
ორგანიზაციის ზეგავლენასთან დაკავშირებით. 

თავი 3: ეთიკური სტანდარტები

მუხლი 3: ეთიკური სტანდარტები

ფაქტების გადამოწმების ევროპული ქსელის წევრები ვალდებულები არიან 
დამოუკიდებლობის და სანდოობის დაცულობის უზრუნველსაყოფად, 
საკუთარი საქმიანობა წარმართონ მკაცრი ეთიკური სტანდარტების დაცვით. 
ამასთან, ისეთი საქმიანობის პირობებში, რომელიც ხშირად მოიცავს 
მუშაობას მომხმარებლების მიერ შექმნილ მასალასთან, ყურადღება უნდა 
დაეთმოს ჩართული სუბიექტების პირადი ინფორმაციის ხელშეუხებლობას და 
უსაფრთხოების დაცულობას.

მუხლი 3.1: პოლიტიკური მიუკერძოებლობა და დამოუკიდებლობა

ფაქტების გადამოწმების ევროპული ქსელის ვერიფიცირებული წევრის 
სტატუსის მოსაპოვებლად, ორგანიზაციები ვალდებულები არიან:

ა. გააჩნდეთ სარედაქციო თავისუფლება და იყვნენ პოლიტიკურად 
დამოუკიდებლები

ბ. არ უჭერდნენ მხარს ან არ მოუწოდებდნენ საზოგადოებას რომელიმე 
პოლიტიკური პარტიისთვის ან კანდიდატისთვის ხმის მისაცემად. 

გ. არ ჰქონდეთ შეთანხმება ან პარტნიორობა პოლიტიკურ პარტიასთან, 
არ იყვნენ საჯარო ურთიერთობაში პოლიტიკურ სუბიექტთან და არ 
ახორციელებდნენ ნებისმიერ მსგავს საქმიანობას, რამაც შესაძლოა ზიანი 
მიაყენოს დამოუკიდებელი და ობიექტური ორგანიზაციის რეპუტაციას.

დ. კვლევებში არ გააკეთონ არათანაბარი აქცენტი პოლიტიკური სპექტრიდან 
ერთი კონკრეტული პოლიტიკური პარტიის ან მხარის საქმიანობაზე. 

ე. არ დაასაქმონ პირი, რომელიც მუშაობს ანაზღაურებად და/ან მაღალ 
თანამდებობაზე პოლიტიკურ პარტიაში, მთავრობაში, ასევე სახელმწიფო 
ან საჯარო კომპანიაში, რომელიც პირდაპირ კონტროლდება პოლიტიკური 
პარტიის ან მთავრობის მიერ. 

ვ. პუბლიკაციებში ხაზგასმით დააფიქსირონ ნებისმიერი გონივრული 
ინტერესთა კონფლიქტი ან პოლიტიკური მიკერძოებულობის ფაქტორი, მათ 
შორის კვლევაში ციტირებული ექსპერტების ან ორგანიზაციების მხრიდან. 

ზ. გააჩნდეთ ორგანიზაციული პოლიტიკა, რომლითაც დასაქმებულებს 
აეკრძალებათ პარტიული განცხადებების გაკეთება ორგანიზაციის 
სახელით და შემუშავებული ჰქონდეთ ამ პოლიტიკის დარღვევაზე საპასუხო 
პროცედურები. ორგანიზაციებმა უნდა უზრუნველყონ, რომ ადვოკატირების 
ან პოლიტიკის საკითხებთან დაკავშირებით გუნდის წევრების ხედვები არ 
იწვევს ორგანიზაციის საქმიანობის მიკერძოებულად აღქმას საზოგადოების 
ფართო ნაწილის თვალში. 

თ. გააჩნდეთ ორგანიზაციული პოლიტიკა, რომლითაც დასაქმებულებს 
პროფესიონალურ/საქმიან კონტექსტში აეკრძალებათ ნებისმიერი ისეთი 
საჩუქრის, დახმარების ან სასარგებლო პირობებით მომსახურების 
მიღება, რომელიც ცდება თავაზიანობის და პატივისცემის გამოხატვის 
ზოგად ჩარჩოებს და შემუშავებული ჰქონდეთ ამ პოლიტიკის დარღვევაზე 
საპასუხო პროცედურები. 

ი. ორგანიზაციის ვებგვერდზე უზრუნველყონ მარტივად ხელმისაწვდომი 
ინფორმაციის განთავსება აღნიშნული პოლიტიკის და საქმიანობის 
მიუკერძოებლად და ობიექტურად წარმართვის სხვა პრინციპების შესახებ 
(იხ. დანართი 3-ში მოცემული შაბლონი).

კ.  ადვოკატირება გაუწიონ მხოლოდ ფაქტების გადამოწმების 
საქმიანობისთვის რელევანტურ საკითხებს, რომელიც ეჭვქვეშ არ აყენებს 
დამოუკიდებლობის და მიუკერძოებლობის რეპუტაციას. ადვოკატირებაში 
ჩართულმა ორგანიზაციებმა საჭიროა უზრუნველყონ საჯარო გზამკვლევების 
შემუშავება, სადაც განმარტებული იქნება თუ როგორ აპირებენ აღნიშნული 
სტანდარტების დაცვას. 

მუხლი 3.2: კონფიდენციალურობა და უსაფრთხოება

ფაქტების გადამოწმების ევროპული ქსელის ვერიფიცირებული წევრის 
სტატუსის მოსაპოვებლად, ორგანიზაციები ვალდებულები არიან:

ა. კვლევის სუბიექტების უსაფრთხოებასთან დაკავშირებით გონივრული 
შიშის არსებობის შემთხვევაში, დაფარონ მათი ფოტოსურათი და/ან 
ვინაობა.

ბ. არასათანადო საზოგადოებრივი ყურადღების პრევენციის მიზნით, 
მიიღონ ზომები მომხმარებლის შექმნილი დეზინფორმაციის წყაროს ან 
ვინაობის დასაფარად.

გ. გამოჩინონ სიფრთხილე, პატივისცემა და გულისხმიერება 
არასრულწლოვანი პირების ხსენების ან იდენტიფიცირების შემთხვევაში 
და მიიღონ ზომები მათი პირადი ცხოვრების/ინფორმაციის დაცულობის 
უზრუნველსაყოფად. 

დ. უზრუნველყონ ნებისმიერი პირადი ინფორმაციის ანონიმურობა, რამაც 
შესაძლოა შექმნას ადამიანების შევიწროვების / მათზე არასასურველი 
ქმედების განხორციელების საფრთხე (მაგ. ტელეფონის ნომრების, 
პირადობის დამადასტურებელი მოწმობების ან პასპორტების, საბანკო 
ანგარიშების ნომრების, ელექტრონული ფოსტების მისამართების სულ 
მცირე ნაწილობრივ დაფარვა). 

ე. საჭიროების და შესაძლებლობის გათვალისწინებით, ორგანიზაციამ 
პასუხის გაცემის უფლება მისცეს ნებისმიერ დასახელებულ პირს ან 
ორგანიზაციას, რომელიც წარმოადგენს  არაზუსტი მტკიცების წყაროს 
და/ან სერიოზული კრიტიკის ან ბრალდებების ადრესატს. 

აღნიშნული ზომების გარდა, კოდექსში ასევე წარმოდგენილია საუკეთესო 
პრაქტიკის ნიმუშები,  ორგანიზაციების საქმიანობაში მათი დანერგვის 
წახალისების მიზნით, რომლებსაც შემფასებლები გაითვალისწინებენ 
განაცხადის განხილვის პროცესში:

ვ. შეიმუშავონ ზომები, რომლებიც ხელს შეუწყობს ორგანიზაციის 
საქმიანობის შედეგად თანამშრომლების წინაშე არსებული 
ფსიქოლოგიური ტრავმის ან შევიწროვების რისკების მართვას, მათ შორის 
ტრენინგებს/მომზადებას შესაბამისი სიმპტომების იდენტიფიცირების 
და პრევენციის მიზნით.  

მუხლი 3.3: კეთილსინდისიერი შესწორების პოლიტიკა

ფაქტების გადამოწმების ევროპული ქსელის ვერიფიცირებული წევრის 
სტატუსის მოსაპოვებლად, ორგანიზაციები ვალდებულები არიან:

ა.  უმოკლეს ვადაში შეასწორონ მათთვის ცნობილი შეცდომა და შესწორების 
პუნქტი თან დაურთონ შესაბამის პუბლიკაციას. შესწორების თანდართვა 
საჭირო არ არის მართლწერის, ან სტილისტური შეცდომის შემთხვევაში.

 
ბ. როდესაც პუბლიკაცია, რომელშიც შეცდომა იქნა დაშვებული, არ 

ექვემდებარება რედაქტირებას, შესწორება გამოქვეყნდეს და გავრცელდეს 
ანალოგიურ ფორმატში და არხებზე, რომ თავდაპირველი პუბლიკაციის 
რაც შეიძლება მეტი წამკითხველი გაეცნოს შესწორებას და შესწორებულ 
ვერსიას.  

გ.  არსებითი შეცდომის შემთხვევაში, როდესაც ფუნდამენტურად იცვლება 
კვლევის დასკვნა ან ადგილი აქვს ორგანიზაციის მეთოდოლოგიიდან და 
პოლიტიკიდან მკვეთრ გადახვევას, შესწორების დანართში შეიტანონ 
სწორი ინფორმაცია და განმარტება, თუ რა გარემოებებმა განაპირობა 
შეცდომის დაშვება. აღნიშნულის შემდეგ, შესწორებული ვერსია 
გავრცელდეს თავდაპირველი პუბლიკაციის ფორმატში და არხებზე.

დ.  პუბლიკაციასთან დაკავშირებით ახალი ინფორმაციის დამატება აღნიშნონ 

ამავე პუბლიკაციაში შეტანილი განახლების დანართით. 

ე.  ვებგვერდზე განათავსონ მარტივად ხელმისაწვდომი შესწორების 
პოლიტიკა და ფაქტების გადამოწმების ევროპული ქსელის წევრობაზე 
პირველი განაცხადის შეტანის წინა ერთ წელიწადში და წევრობის 
განახლების განაცხადის შეტანის წინა ორ წელიწადში გამოქვეყნებული 
შესწორებების ისტორია. 

ვ. ვებგვერდზე განთავსებულ და მარტივად ხელმისაწვდომ შესწორებების 
პოლიტიკაში უზრუნველყონ დეტალური აღწერა, თუ როგორ ხორციელდება 
შესწორების მოთხოვნების შეფასება. 

ზ. ვებგვერდზე განთავსებული შესწორების პოლიტიკის ფარგლებში, 
მკითხველებს გააცნონ შესწორების მოთხოვნის პირდაპირი არხები.

თ. უზრუნველყონ მკითხველების ინფორმირება, მე-6 მუხლის თანახმად 
ფაქტების გადამოწმების ევროპულ ქსელში გასაჩივრების შესაძლებლობის 
არსებობის შესახებ (გასაჩივრების თანდართული ფორმით). 

აღნიშნული ზომების გარდა, კოდექსში ასევე წარმოდგენილია საუკეთესო 
პრაქტიკის ნიმუშები,  ორგანიზაციების საქმიანობაში მათი დანერგვის 
წახალისების მიზნით, რომლებსაც შემფასებლები გაითვალისწინებენ 
განაცხადის განხილვის პროცესში:

ი. უზრუნველყონ გამოქვეყნებული შესწორებების ყოველწლიური შიდა 
მიმოხილვა და დოკუმენტირება, სამომავლოდ მსგავსი შეცდომების 
განმეორების მიზნით მეთოდოლოგიური ან პროცედურული ცვლილებების 
განხორციელების საჭიროების დადგენის მიზნით.

 
კ.  უზრუნველყონ საჩივრის დამოუკიდებელი განხილვა, თუ სტატიის სუბიექტი 

უკმაყოფილოა ორგანიზაციის საჩივრის განხილვის შიდა პროცესით. 

თავი 4: გამჭვირვალობა
მუხლი 4: გამჭვირვალობა

ფაქტების გადამოწმების ევროპული ქსელის წევრები ვალდებულები არიან 
საზოგადოებრივი ნდობის და ანგარიშვალდებულების განსამტკიცებლად 
უზრუნველყონ ორგანიზაციული სტრუქტურის, დაფინანსების, პარტნიორების 
და შეთანხმებების გამჭვირვალობა. ვერიფიცირებული წევრები ვალდებულები 
არიან გაასაჯაროვონ ორგანიზაციების მფლობელები, სამართლებრივი 
სტატუსი და მმართველობა. ასევე, მათ უნდა უზრუნველყონ ფაქტების 
გადამოწმების პროცესში და ორგანიზაციული სტრუქტურის ფარგლებში გუნდის 
საკვანძო წევრების პროფესიული გამოცდილების შესახებ ინფორმაციის ღია 
ხელმისაწვდომობა.  

მუხლი 4.1: ორგანიზაციული გამჭვირვალობა

ფაქტების გადამოწმების ევროპული ქსელის ვერიფიცირებული წევრის 
სტატუსის მოსაპოვებლად, ორგანიზაციები ვალდებულები არიან:

ა. ვებგვერდზე განათავსონ მარტივად ხელმისაწვდომი ინფორმაცია 
განმცხადებელი ორგანიზაციის სტრუქტურის შესახებ, სადაც მკაფიოდ 
არის გაწერილი, თუ ვინ და როგორ ახორციელებს სარედაქციო კონტროლს.

ბ. ვებგვერდზე განათავსონ მარტივად ხელმისაწვდომი და პერიოდულად 
განახლებადი ინფორმაცია ორგანიზაციის და/ან ზემდგომი ორგანიზაციის 
მფლობელის და სამართლებრივი სტატუსის შესახებ. სავალდებულოა 
იმ ფიზიკური/იურიდიული პირების გასაჯაროვება, რომლებიც ფლობენ 
აქციების 5%-ზე მეტს (იხ. დანართი 4-ში მოცემული შაბლონი). 

გ. ვებგვერდზე განათავსონ მარტივად ხელმისაწვდომი და პერიოდულად 
განახლებადი ინფორმაცია ორგანიზაციის და/ან ზემდგომი ორგანიზაციის 
მმართველობის შესახებ (იხ. დანართი 5-ში მოცემული შაბლონი). 

დ. გარე შემფასებლებისთვის და მმართველი ორგანოსთვის უზრუნველყონ 
მფლობელობის, სამართლებრივი სტატუსის და მმართველობის 
დამადასტურებელი დოკუმენტების წარდგენა. აღნიშნული ინფორმაციის 
გასაჯაროვება არ არის სავალდებულო (იხ. დანართი 6-ში მოცემული 
შაბლონი). 

ე. ვებგვერდზე განათავსონ მარტივად ხელმისაწვდომი და პერიოდულად 
განახლებადი ინფორმაცია ორგანიზაციიის რედაქტორების ან სხვა 
გადაწყვეტილების მიმღების პირების ვინაობის შესახებ, ასევე თან 
დაურთონ მარტივად ხელმისაწვდომი შესაბამისი ინფორმაცია მათ 
წარსულ გამოცდილებასთან დაკავშირებით.

 
ვ. ვებგვერდზე განათავსონ მარტივად ხელმისაწვდომი და პერიოდულად 

განახლებადი ინფორმაცია ფაქტების გადამმოწმებელი ორგანიზაციის 
სარედაქციო საქმიანობაში ჩართული თანამშრომლების თანამდებობის, 
მათ შორის შესაბამისი წარსული გამოცდილების შესახებ.

ზ. ვებგვერდზე განათავსონ მარტივად ხელმისაწვდომი ინფორმაცია 
ორგანიზაციის მისიის, ფასეულობების და დამოუკიდებლობის დაცვისთვის 
განკუთვნილი შიდა გზამკვლევების შესახებ. 

თ. ვებგვერდზე განათავსოს მარტივად ხელმისაწვდომი ორგანიზაციის 
წესდება, რომელიც წარმოადგენს ორგანიზაციის წევრების საქმიანობის 
მარეგულირებელი წესების ერთობლიობას.

თუ მმართველი საბჭო გაიზიარებს მიმართვას, რომ ორგანიზაციული 
გამჭვირვალობის მოთხოვნების შესრულების შემთხვევაში, ორგანიზაციის 
და მისი წევრების წინააღმდეგ შესაძლოა შეიქმნას სახელმწიფოსგან 
სანქცირებული, პოლიტიკურად მოტივირებული ან რაიმე სხვა სახის ძალადობის 
გონივრული საფრთხე, ასეთ შემთხვევაში ინფორმაცია გამონაკლისის სახით 

უნდა მიეწოდოს მხოლოდ კოდექსის მმართველ ორგანოს და შემფასებლებს. 
აღნიშნული თხოვნის დასაბუთება უნდა მოხდეს მმართველი ორგანოსთვის 
გაგზავნილ შესაბამის წერილში.

მუხლი 4:2 ფინანსური გამჭვირვალობა და ინტერესთა კონფლიქტი  

ფაქტების გადამოწმების ევროპული ქსელის ვერიფიცირებული წევრის 
სტატუსის მოსაპოვებლად, ორგანიზაციები ვალდებულები არიან:

ა. ფაქტების გადამოწმების ევროპული ქსელის წევრად გახდომისას გარე 
შემფასებლებს და მმართველ ორგანოს უკანასკნელი ერთი წლის ფინანსურ 
დოკუმენტაციაზე დაყრდნობით გააცნონ შემოსავლის ყველა წყარო, 
რომელიც შეადგენს შემოსავლის 1%-ს ან მინიმუმ 5,000 ევროს (რომელიც 
უფრო აღმატებულია), ხოლო წევრობის განახლებისას განახორციელონ 
იგივე, ამჯერად უკანასკნელი ორი წლის ფინანსური დოკუმენტაციის 
მიხედვით. აღნიშნული ინფორმაციის გასაჯაროვება საჭირო არ არის და 
უზრუნველყოფილი იქნება მისი კონფიდენციალურობა (იხ. დანართი 7-ის 
შაბლონი).

 განმცხადებელმა სანაცვლოდ შესაძლოა მოითხოვოს აღნიშნული 
ინფორმაციის გარე აუდიტორთან წარდგენა. მმართველი ორგანო 
აღნიშნული მოთხოვნის დაკმაყოფილების ნებართვას გასცემს მხოლოდ 
იმ შემთხვევაში, როდესაც არსებობს შესაბამისი სამართლებრივ, 
კომერციული, უსაფრთხოების ან სხვა სახის საფუძველი და აღნიშნული 
ქმედება შედის ფაქტების გადამოწმების ევროპული ქსელის ინტერესებში.

 
 მმართველი ორგანო, განმცხადებელთან შეთანხმებით ნიშნავს 

მაღალი რეპუტაციის მქონე გარე აუდიტორს, რომელიც არ იმყოფება 
განმცხადებელთან მიმდინარე ურთიერთობაში. გარე აუდიტორის 
მომსახურების დანახარჯების ანაზღაურებაზე პასუხისმგებელია 
განმცხადებელი, თუ მმართველი ორგანო არ გადაწყვეტს შესაბამისი 
დაფინანსების გამოყოფას. 

 აუდიტორის მხრიდან, განმცხადებლის შემოსავლის წყაროებში შესაძლო 
ინტერესთა კონფლიქტის აღმოჩენის შემთხვევაში, მან აღნიშნული 
მიგნებების შესახებ , მათ შორის კონფლიქტების სახის და რაოდენობის 
მითითებით, მაგრამ კონფლიქტის წყაროების იდენტიფიცირების გარეშე, 
მოკლე რეზიუმეს სახით უნდა აცნობოს მმართველ საბჭოს, შემფასებლებს 
და განმცხადებელს. განმცხადებლის მხრიდან განაცხადის დამუშავების 
პროცესის გაგრძელების სურვილის შემთხვევაში, აუდიტორი ვალდებულია 
მმართველ საბჭოს და შემფასებლებს მიაწოდოს სრული ანგარიში, 
რომლებიც შემდეგ გადაწყვეტენ თუ რა ინფორმაცია ექვემდებარება 
გასაჯაროვებას 4.2.ბ. მუხლის შესაბამისად. 

ბ. ვებგვერდზე განათავსონ მარტივად ხელმისაწვდომი დეკლარაცია 
ორგანიზაციის ყოველწლიური შემოსავლის შესახებ. აღნიშნულ 
დეკლარაციაში მითითებული უნდა იყოს შემოსავლის ძირითადი 
წყაროები, რომლებიც მოიცავს ფაქტების გადამოწმების ევროპულ ქსელში 
გაწევრიანების მომენტში გასული ერთი წლის ფინანსურ დოკუმენტაციაში 
შემოსავლის 5% და უფრო მეტი წილის შემომტან სუბიექტებს (თუმცა 

აღნიშნული წრე შესაძლოა გაფართოვდეს და მოიცავდეს უფრო ნაკლები 
წილის შემომტანებსაც), რაც წევრობის განახლებისას მოიცავს უკვე 
გასული ორი წლის ანგარიშგებას. დეკლარაციაში ასევე შეტანილი უნდა 
იყოს შემოსავლის ყველა წყარო ონლაინ პლატფორმებიდან, საჯარო 
დამფინანსებლებიდან (ეროვნული ან საერთაშორისო) და/ან შემოსავლის 
ნებისმიერი სხვა წყარო, რომელიც მმართველი ორგანოსთვის შესაძლოა 
წარმოადგენდეს ინტერესთა კონფლიქტს (იხ. დანართი 8-ის შაბლონი).

 
გ.  ვებგვერდზე განათავსონ მარტივად ხელმისაწვდომი ინფორმაცია, თუ რა  

მექანიზმებით ხდება სარედაქციო დამოუკიდებლობის უზრუნველყოფა, 
ასევე განმარტონ ნებისმიერი პლატფორმის, საჯარო დამფინანსებლის 
(ეროვნული ან საერთაშორისო) მიერ და შემოსავლის ნებისმიერი წყაროთი 
დაფინანსებული სამუშაოს ხასიათი, რომელიც მმართველი ორგანოსთვის 
შესაძლოა წარმოადგენდეს ინტერესთა კონფლიქტს. 

დ. საჯაროდ განაცხადონ და მკაფიოდ მონიშნონ დასპონსორებული მასალა, 
რაც მოიცავს ნებისმიერ დასპონსორებულ პუბლიკაციას, რომელიც 
ატარებს სარედაქციო ხელწერას, თუმცა დაფინანსებულია რეკლამის 
განმთავსებლის მიერ და მიზნად ისახავს განმთავსებლის პროდუქტის 
ან მომსახურების რეკლამირებას. ფაქტების გადამოწმების პუბლიკაცია 
არც ერთ შემთხვევაში არ შეიძლება წარმოადგენდეს დასპონსორებულ 
მასალას.

 
ე. ვებგვერდზე განათავსონ მარტივად ხელმისაწვდომი ინფორმაცია გარე 

წყაროებისგან მიღებული საქონლის და მომსახურების შესახებ, რაც მოიცავს 
ფასიან გამოწერებს ან უფასო წვდომას ინსტრუმენტებზე, პროგრამაზე და/
ან რეკლამაზე, რაც, საბოლოო ჯამში, უზრუნველყოფს ფინანსურ სხვაობას 
(წმინდა შემოსავლის 5%). 

ვ. უზრუნველყონ გამჭვირვალობის მოთხოვნების სრულად და 
კეთილსინდისიერად შესრულება. შემფასებლები და მმართველი საბჭო არ 
ფლობენ წარმოდგენილი ინფორმაციის გადამოწმების უფლებამოსილებას. 
შესაბამისად, ინფორმაცია რომელიც დაადასტურებს, რომ გამჭვირვალობის 
მოთხოვნების რომელიმე ასპექტი არასრულად და არაკეთილსინდისიერად 
შესრულდა, გამოიწვევს სანქციების პროცედურის ამოქმედებას.

 თუ მმართველი საბჭო გაიზიარებს მიმართვას, რომ ფინანსური 
გამჭვირვალობის მოთხოვნების შესრულების შემთხვევაში არსებობს 
ორგანიზაციის ან მისი წევრების წინააღმდეგ სახელმწიფოსგან 
სანქცირებული, პოლიტიკურად მოტივირებული და ნებისმიერი სხვა 
სახლის ძალადობის გონივრული საფრთხე, ასეთ შემთხვევაში ინფორმაცია 
გამონაკლისის სახით უნდა მიეწოდოს მხოლოდ კოდექსის მმართველ 
ორგანოს და შემფასებლებს. აღნიშნული თხოვნის დასაბუთება უნდა 
მოხდეს მმართველი ორგანოსთვის გაგზავნილ შესაბამის წერილში. 

აღნიშნული ზომების გარდა, კოდექსში ასევე წარმოდგენილია საუკეთესო 
პრაქტიკის ნიმუშები,  ორგანიზაციების საქმიანობაში მათი დანერგვის 
წახალისების მიზნით, რომლებსაც შემფასებლები გაითვალისწინებენ 
განაცხადის განხილვის პროცესში:
 
ზ.  ვებგვერდზე განათავსონ მარტივად ხელმისაწვდომი ინფორმაცია 

ფაქტების გადამოწმების ევროპულ ქსელში გაწევრიანების დღიდან 
ორგანიზაციის სრული ყოველწლიური ანგარიშების შესახებ. 

თავი 5: წევრობა და წევრობის 
განახლება
მუხლი 5: წევრობა

ფაქტების გადამოწმების ევროპულ ქსელში გასაწევრიანებლად 
დაინტერესებულმა ორგანიზაციებმა შესავალში გაწერილი დებულებების 
შესაბამისად უნდა წარადგინონ განაცხადი, რომელიც შემდგომ გაივლის 
შეფასების პროცედურას. 

პროცედურის დასრულების შემდეგ, თითოეულ მიღებულ წევრს მიენიჭება 
ემბლემა, რომელიც განთავსდება მათ ვებგვერდებზე. ორგანიზაციები, 
რომლებიც მოიპოვებენ აღნიშნულ ემბლემას, ასევე შეტანილი იქნებიან 
ფაქტების გადამოწმების ევროპული ქსელის ვებგვერდზე განთავსებულ სიაში 
განაცხადთან ერთად, რაც მკითხველებს საშუალებას მისცემს გადაამოწმონ, 
რომ ორგანიზაცია ნამდვილად არის ქსელის ვერიფიცირებული წევრი. 

აღნიშნულ თავში მმართველი ორგანოსთვის განსაზღვრული ამოცანების და 
უფლებამოსილებების დელეგირება, მმართველი საბჭოს გადაწყვეტილებით 
შესაძლოა განხორციელდეს სხვა შესაბამის ორგანოზე, რომლის ფუნქცია/
მოვალეობის განისაზღვრება კოდექსში დანართის სახით წარმოდგენილ 
ცალკე დოკუმენტში. 

მუხლი 5.1: შეფასების პროცედურა

ა. წევრობასთან დაკავშირებით საბოლოო გადაწყვეტილებას იღებს მმართველი 
ორგანო. გადაწყვეტილების მისაღებად საჭიროა კვალიფიციური 
უმრავლესობა, რაც შეადგენს მმართველი ორგანოს ხმის მიმცემი წევრების 
2/3-ს. აღნიშნულთან ერთად, გადაწყვეტილების მიღება ასევე მოითხოვს, 
რომ კენჭისყრაში მონაწილე წევრები უნდა შეადგენდნენ მმართველი 
ორგანოს წევრების სრული რაოდენობის 50%+1-ს. გადაწყვეტილება 
ეფუძნება „კრიტერიუმებს“, რომლებიც განსაზღვრულია მუხლში 5.2.

 
ბ. კენჭისყრამდე, მმართველ ორგანოს წარედგინება ორი გარე შემფასებლის 

მოსაზრება (იხ. მუხლი 5.4), რომლებმაც არ იციან ერთმანეთის ვინაობა. 
მმართველი საბჭო ასევე შეეცდება გამოითხოვოს განმცხადებლის 

ქვეყნიდან ფაქტების გადამოწმების ევროპული ქსელის სხვა წევრების 
მოსაზრება, ან ისეთ შემთხვევაში თუ ქვეყანაში არ არიან ფაქტების 
გადამოწმების ევროპული ქსელის წევრები, შეეცდება მოსაზრების 
გამოთხოვას გაეროს მეთოდოლოგიის მიხედვით კლასიფიცირებული 
იგივე გეოგრაფიული რეგიონიდან, რომლის მიხედვითაც, ევროპა იყოფა 
4 ქვე-რეგიონად: აღმოსავლეთ ევროპა, დასავლეთ ევროპა, ჩრდილოეთ 
ევროპა და სამხრეთ ევროპა. გარე შემფასებლების გადაწყვეტილებები 
და შესაბამისი ქვეყნის/რეგიონის ფაქტების გადამმოწმებელი ევროპული 
ქსელის წევრების მოსაზრებები უნდა პასუხობდეს მუხლი 5.2-ის მიხედვით 
განსაზღვრულ „კრიტერიუმებს“ და ისინი იქნება აუცილებელი, თუმცა არა 
სავალდებულოდ გასათვალისწინებელი მმართველი ორგანოსთვის.

გ.  ორგანიზაციის საქმიანობის რამდენიმე ენაზე წარმართვის შემთხვევაში, 
ორგანიზაცია ვალდებულია წარმოადგინოს ყველა ამ ენაზე თანმიმდევრული 
სტანდარტების გამოყენების მტკიცებულება. მმართველი ორგანოს მხრიდან 
მსგავსი მტკიცებულების საკმარისად მიჩნევის შემთხვევაში, ორგანიზაცია 
შეფასდება მმართველი საბჭოს მიერ შერჩეულ სულ მცირე ორ ენაზე. 
თუ წარმოდგენილი მტკიცებულებები არასაკმარისია, ინდივიდუალური 
შეფასება განხორციელდება ორგანიზაციის თითოეულ სამუშაო ენაზე. 
კოდექსში საჯაროდ წარმოდგენილი მოთხოვნები ხელმისაწვდომი უნდა 
იყოს ორგანიზაციის ყველა სამუშაო ენაზე.  

დ. მმართველი ორგანოს საბოლოო გადაწყვეტილება უნდა განიმარტოს და 
შედეგი უნდა გასაჯაროვდეს. საბოლოო გადაწყვეტილების ვარიანტებია:

• თანხმობა - სრული და საბოლოო თანხმობის შემთხვევაში.

• გადაწყვეტილება განხილვის პროცესში - როდესაც 
მმართველი ორგანო საბოლოო გადაწყვეტილების მიღებამდე 
განმცხადებლისგან ითხოვს დამატებით ინფორმაციას

• უარი - სრული და საბოლოო უარის შემთხვევაში.

ე. მმართველი ორგანო ვალდებულია გაწიოს აუცილებელი ძალისხმევა 
შეფასების პროცედურის მაქსიმუმ 90 სამუშაო დღეში სრულად დასრულების 
მიზნით. 

ვ. მმართველი ორგანო აწარმოებს წევრობის თაობაზე განსაკუთრებულ 
შემთხვევებში მიღებული გადაწყვეტილებების დოკუმენტურ აღრიცხვას, 
რაც მიზნად ისახავს წევრების მიმართ კოდექსის გამოყენების და 
ინტერპრეტაციის პროცესში თანმიმდევრულობის უზრუნველყოფას.

მუხლი 5.2: კრიტერიუმები

ა. განმცხადებელი წარმოადგენს სამართლებრივი რეგისტრაციის მქონე 
ორგანიზაციას ან ცალკე განყოფილებას სამართლებრივი რეგისტრაციის 
მქონე ორგანიზაციაში, რომლის შესახებ ინფორმაცია მარტივად 
ხელმისაწვდომია ვებგვერდზე. 

ბ.  ორგანიზაცია დაფუძნებულია ფაქტების გადამოწმების მიზნით, როგორც 
ეს გაწერილია შესავალში ჩამოყალიბებულ დებულებებში. 

გ.  განმცხადებელს უნდა გააჩნდეს ევროსაბჭოს ერთ (ან მეტ) სახელმწიფოზე, 
ან კოსოვოსა და ბელარუსზე მუშაობის ფართო და დადასტურებული 
გამოცდილება. 

დ. განმცხადებელმა უნდა წარმოადგინოს მტკიცებულება, რომ გასული წლის 
განმავლობაში, ყოველთვე თანმიმდევრულად აქვეყნებდა ფაქტების 
გადამოწმების საშუალოდ ოთხ პუბლიკაციას უშუალოდ ორგანიზაციის 
გუნდის წევრთა ავტორობით.

ე. განმცხადებლის სტატიების ან კვლევების უმთავრეს ფოკუსს უნდა 
წარმოადგენდეს ისეთ საკითხებთან დაკავშირებული განცხადებები, რაც 
მმართველი საბჭოს ხედვით განეკუთვნება საჯარო ინტერესის სფეროს. 

ვ. განმცხადებლის საქმიანობა შესაბამისობაში უნდა იყოს მე-2 თავში 
მოცემულ მეთოდოლოგიურ სტანდარტებთან. 

ზ. განმცხადებლის საქმიანობა შესაბამისობაში უნდა იყოს ევროპული 
სტანდარტების კოდექსის მე-3 თავში მოცემულ ეთიკურ სტანდარტებთან. 

თ. განმცხადებლის საქმიანობა შესაბამისობაში უნდა იყოს იყოს ევროპული  
სტანდარტების კოდექსის მე-4 თავში გადმოცემულ ორგანიზაციული და 
ფინანსური გამჭვირვალობის მოთხოვნებთან.

მუხლი 5.3: განაცხადის ფორმა

მუხლი 5.2-ის მიხედვით დადგენილ სტანდარტებთან შესაბამისობა შეფასდება 
განაცხადის ფორმის საფუძველზე, სტანდარტიზებული შეკითხვების 
მეშვეობით. 

მუხლი 5.4: შემფასებლები

მუხლი 5.1-ში განსაზღვრულ გარე შემფასებლებს უნდა გააჩნდეთ 
დადასტურებული გამოცდილება ფაქტების გადამოწმების და დეზინფორმაციის 
სფეროში და არ უნდა ჰქონდეთ ინტერესთა კონფლიქტი შესაფასებელ 

ორგანიზაციასთან. გარე შემფასებელი არ უნდა იყოს ფაქტების გადამოწმების 
ევროპული ქსელის წევრი ორგანიზაციის თანამშრომელი.
 
დანართი 10-ში მოცემულია როტაციის სისტემა, რომელიც უზრუნველყოფს 
რომ არ მოხდეს  ერთი და იგივე ორგანიზაციის რამდენჯერმე მიყოლებით 
შეფასება ერთი და იმავე შემფასებლის მიერ. 

მუხლი 5.5: გადასინჯვა

მმართველი ორგანოს მხრიდან უარყოფითი გადაწყვეტილების მიღების 
შემთხვევაში, განმცხადებელს შეუძლია გადაწყვეტილების გასაჩივრება 
შემდეგი პროცედურის შესაბამისად:

ა.  საჩივარი წარდგენილ უნდა იქნას უარყოფითი გადაწყვეტილების 
მიღებიდან ერთი თვის ვადაში.

ბ.  საჩივრის შეფასების პროცედურა გაწევრიანების განაცხადის ანალოგიურია, 
თუმცა იცვლება გარე შემფასებელი. 

გ.  საჩივრის დაუკმაყოფილებლობის შემთხვევაში, განმცხადებელს აღარ აქვს 
ახალი განაცხადის წარდგენის უფლება მომდევნო 12 თვის განმავლობაში. 

მუხლი 5.6: განახლება

ა. ფაქტების გადამოწმების ევროპული ქსელის წევრობის ვადა იწურება 
ქსელში ოფიციალური მიღებიდან 24 თვის შემდეგ, გარდა განსაკუთრებული 
გარემოებების შემთხვევაში, რასაც განსაზღვრავს მმართველი ორგანო.

 
ბ. წევრობის განახლების მიზნით შესაძლებელია განაცხადის წარდგენა 

უკანასკნელი ოფიციალური მიღებიდან სულ მცირე 21 თვის შემდეგ. 

გ.  განაცხადის ფორმა, კრიტერიუმები და პროცედურა იგივეა, რაც ფაქტების 
გადამოწმების ევროპულ ქსელში გაწევრიანების პირველი განაცხადის 
შემთხვევაში. 

დ. ფაქტების გადამოწმების ევროპული ქსელის წევრი ორგანიზაციის 
მფლობელობის ან მმართველობის  კომპონენტში მნიშვნელოვანი 
ცვლილებების განხორციელების შემთხვევაში, ორგანიზაცია ვალდებულია 
მომდევნო თვეს აღნიშნულის შესახებ აცნობოს ფაქტების გადამოწმების 
ევროპულ ქსელს. ასეთ შემთხვევაში, ფაქტების გადამოწმების 
ევროპულის ქსელის მმართველ ორგანოს გააჩნია უფლებამოსილება, რომ 
ორგანიზაციის წევრობის ვადის ამოწურვამდე კონსენსუსის საფუძველზე 
მიიღოს გადაწყვეტილება ამ ორგანიზაციისთვის წევრობის განახლების 
საჭიროების შესახებ. 

თავი 6: შესაბამისობა და 
აღსრულება
მუხლი 6: შესაბამისობა

ნებისმიერ პირს ან ორგანიზაციას, რომელიც  მიიჩნევს, რომ ფაქტების 
გადამოწმების ევროპული ქსელის წევრმა უხეშად დაარღვია კოდექსით 
გათვალისწინებული მოთხოვნები, იმ შემთხვევაში თუ შესაბამისი წევრი/
ორგანიზაცია არ დააკმაყოფილებს მის საჩივარს, შეუძლია საჩივრით 
მიმართოს ფაქტების გადამოწმების ევროპულ ქსელს და მოითხოვოს 
მმართველი ორგანოს შეფასება (იხ. მუხლი 6.1). 

მმართველი ორგანო არ განიხილავს ერთ ცალკე აღებულ პუბლიკაციასთან 
დაკავშირებულ საკითხებს, გარდა იმ შემთხვევისა, თუ აღნიშნული შეიცავს 
კოდექსით გათვალისწინებული მოთხოვნების უხეშ დარღვევას. 
საჩივრის წარდგენა უნდა განხორციელდეს კონკრეტული ფორმით (იხ. 
დანართი 11), რომელიც ხელმისაწვდომია ფაქტების გადამოწმების ევროპული 
ქსელის ვებგვერდზე. 

ფაქტების გადამოწმების ევროპული ქსელის ყველა წევრი ვალდებულია 
საკუთარ ვებგვერდზე განთავსებულ შესწორების პოლიტიკაში მიუთითოს, 
რომ ორგანიზაციის მხრიდან საჩივრის დაუკმაყოფილებლობის შემთხვევაში, 
არსებობს ფაქტების გადამოწმების ევროპული ქსელისთვის მიმართვის 
შესაძლებლობა (იხ. მუხლი 3.3).

მუხლი 6.1: საჩივრების განმხილველი

მმართველი ორგანო უფლებამოსილია ფაქტების გადამოწმების ევროპული 
ქსელის წევრების წინააღმდეგ მიღებული საჩივრების საქმეზე დანიშნოს 
საჩივრების განმხილველი.
 
საჩივრების განმხილველის უმთავრეს ამოცანებია: 

ა. განახორციელოს ყველა საჩივრის პირველადი ანალიზი და აცნობოს 
მმართველ ორგანოს, თუ რომელიმე მათგანი არ დაკმაყოფილდა 
არაკეთილსინდისიერების საფუძველზე, წარმოადგენს შევიწროვებას ან 
აშკარად უსაფუძვლოა. 

ბ.  გამოყოს შეცდომები კონკრეტულ სტატიაში ან კვლევაში, რაც წარმოადგენს 
კოდექსის მნიშვნელოვან დარღვევას, თუმცა მოგვარება შესაძლებელია 
მარტივი შესწორების გზით, სულ მცირე ისეთ შემთხვევებში, როდესაც 
საჩივრის ადრესატ ორგანიზაციას არ გააჩნია დაუკმაყოფილებელი 
საჩივრების განხილვაზე პასუხისმგებელი დამოუკიდებელი სტრუქტურა. 

ბ.1 აცნობოს შესაბამის წევრს, კონკრეტულად განუმარტოს საჭირო 
შესწორება და სთხოვოს აღნიშნულის შესრულება 7 სამუშაო 
დღის ვადაში.

ბ.2  წევრის მხრიდან მოთხოვნის შესრულების შემთხვევაში, 
აცნობოს მომჩივანს შესწორების შესახებ.

ბ.3 წევრის მხრიდან მოთხოვნის შეუსრულებლობის შემთხვევაში, 
აცნობოს მმართველ ორგანოს რომელიც განიხილავს საჩივარს. 

გ.  მმართველ ორგანოს აცნობოს მძიმე დარღვევების განმეორებით ჩადენის 
შემთხვევები.

მუხლი 6.2: შესაბამისობის პროცედურა:

ა.  კოდექსის უხეში დარღვევის ბრალდების განხილვისას, შესაბამისობასთან 
დაკავშირებით საბოლოო გადაწყვეტილებას იღებს მმართველი ორგანო. 
გადაწყვეტილება, ადგილი ჰქონდა თუ არა დარღვევას, მიიღება მმართველი 
ორგანოს ხმის უფლების მქონე წევრების კვალიფიციური უმრავლესობით, 
რაც შეადგენს 2/3-ს. გადაწყვეტილების მიღება ასევე მოითხოვს, რომ 
კენჭისყრაში მონაწილე წევრები უნდა შეადგენდნენ მმართველი ორგანოს 
წევრების სრული რაოდენობის 50%+1-ს.

ბ.  კენჭისყრის დაწყებამდე, მმართველმა ორგანომ კოდექსის დარღვევაში 
ბრალდებულ ორგანიზაციას უნდა მისცეს პასუხის გაცემის და დაცვის 
უფლება და მოითხოვოს გარე შემფასებლის აუცილებელი, თუმცა არა 
სავალდებულოდ გასათვალისწინებელი მოსაზრება (იხ. მუხლი 5.4). 

გ.  გარე შემფასებლის მოსაზრება უნდა ეხებოდეს კოდექსის მოთხოვნების 
დარღვევას, დარღვევის სიმძიმეს და დარღვევისთვის გათვალისწინებული 
სანქციების სპექტრიდან სათანადო ვარიანტის შეთავაზებას. 

დ. მმართველი ორგანოს საბოლოო გადაწყვეტილება უნდა განიმარტოს. 
შედეგი უნდა ეცნობოს დაინტერესებულ მხარეებს მომდევნო 7 სამუშაო 
დღის განმავლობაში და გასაჯაროვდეს „ყოველწლიურ ანგარიშში“. 
„ყოველწლიური ანგარიში“ უნდა გამოქვეყნდეს წინა წლის დასრულებიდან 
პირველი ექვსი თვის ვადაში.

 
ე.  შესაბამისობის სრული პროცედურა უნდა დასრულდეს არაუმეტეს 60 

სამუშაო დღის ვადაში და მმართველი ორგანოს გადაწყვეტილება მიჩნეულ 
უნდა იქნეს საბოლოოდ და სავალდებულოდ. 

ვ.  ინტერესთა კონფლიქტის თავიდან ასარიდებლად მმართველი ორგანოს 
წევრები ვალდებულები არიან განაცხადონ თვითაცილება საკუთარი 
ორგანიზაციების შეფასების პროცესიდან.

მუხლი 6.3: სანქციები

დაკისრებული სანქციის სიმძიმე ყოველთვის განპირობებულია კოდექსის 
დარღვევის სიმძიმით.

ქვემოთ წარმოდგენილია სანქციების სპექტრი, ყველაზე მსუბუქიდან ყველაზე 
მძიმე სასჯელამდე:

• პირადი ოფიციალური რჩევა ან საყვედური, სადაც დაკონკრეტებულია 
საჭირო ნაბიჯები;

• საჯარო ოფიციალური საყვედური, სადაც დაკონკრეტებულია საჭირო 
ნაბიჯები;

• ფაქტების გადამოწმების ევროპული ქსელის ყველა ორგანოში 
ორგანიზაციისთვის ხმის მიცემის უფლების შეწყვეტა ვადით 3 თვიდან 
3 წლამდე; 

• წევრობის შეწყვეტა ვადით 3 თვიდან 3 წლამდე;
• წევრობის გაუქმება და განაცხადის ახლიდან შეტანის აკრძალვა ვადით 

3 წლიდან 5 წლამდე.

კოდექსის მოთხოვნების პერმანენტული დარღვევა, ანალოგიური ან მსგავსი 
ქცევის საფუძველზე, წარმოადგენს უფრო მკაცრი სანქციების დაწესების 
მიზეზს.

თავი 7: ევოლუცია და ცვლილებები
მუხლი 7: კოდექსის ევოლუცია

კოდექსის შინაარსი პერიოდულად გადაიხედება მუდმივი განახლების 
უზრუნველყოფის მიზნით.

ა.  პირველი საერთო გადახედვა განხორციელდება კოდექსის თავდაპირველად 
ძალაში შესვლიდან ერთი წლის ვადაში, მეორე საერთო გადახედვა 
განხორციელდება პირველი გადახედვიდან 2 წლის ვადაში და ამის შემდეგ 
საერთო გადახედვები განხორციელდება ყოველ ხუთ წელიწადში.

ბ. მმართველი ორგანოს კვალიფიციური უმრავლესობის (2/3) მხრიდან, 
ნებისმიერ დროს კოდექსის ნებისმიერი ნაწილის გადახედვის მოთხოვნის 
შემთხვევაში, მმართველი ორგანო მომდევნო ექვსი თვის მანძილზე 
უზრუნველყოფს გადახედვის განხორციელებას.

გ.  ფაქტების გადამოწმების ევროპული ქსელის წევრთა საერთო რაოდენობის 
2/5 მხრიდან, ნებისმიერ დროს კოდექსის ნებისმიერი ნაწილის გადახედვის 
შესახებ ოფიციალური მოთხოვნის შემთხვევაში, მმართველი ორგანო 
მომდევნო ექვსი თვის განმავლობაში უზრუნველყოფს გადახედვის 
განხორციელებას.

დ. კოდექსის ძალაში შესვლიდან ყოველ 12 თვეში, მმართველი ორგანო 
ფაქტების გადამოწმების ევროპული ქსელის წევრებს მოხსენებას წარუდგენს 
კოდექსის ცალკეული ასპექტების გაუმჯობესებასთან დაკავშირებით და 
ამ მიზნით შესთავაზებს ცვლილებების განხორციელებას, რომლებიც 
დაიყოფიან „მნიშვნელოვან“ და „ნაკლებადმნიშვნელოვან“ კატეგორიებად 
(იხ. მუხლი 7.1).

 
ე. ფაქტების გადამოწმების ევროპული ქსელის წევრები, კოდექსის 

ეფექტურობის გაზრდის მიზნით, უფლებამოსილები არიან წარადგინონ 
ცვლილებები და შეფასებები ნებისმიერ დროს, ამ მიზნისთვის დადგენილი 
ელექტრონული ფოსტის მეშვეობით.

მუხლი 7.1: პროცედურა

სულ მცირე ყოველ 12 თვეში, მმართველი ორგანო, ხმის უფლების 
მქონე წევრთა კვალიფიციური უმრავლესობით (3/4) გადაწყვეტს 
წარმოდგენილი ცვლილებებიდან რომელია „მნიშვნელოვანი“ და რომელი 
„ნაკლებადმნიშვნელოვანი“. გადაწყვეტილების მისაღებად საჭიროა, რომ 
კენჭისყრაში მონაწილე წევრები შეადგენდნენ მმართველი ორგანოს წევრების 
სრული რაოდენობის 50%+1-ს. ფაქტების გადამოწმების ევროპული ქსელის 
წევრებს მიღებული გადაწყვეტილების შესახებ ეცნობებათ დაუყოვნებლივ.

ა.  „ნაკლებადმნიშვნელოვან“ ცვლილებებს ამტკიცებს უშუალოდ მმართველი 
ორგანო, ხმის მიცემის უფლების მქონე წევრების კვალიფიციური 
უმრავლესობით (3/4). გადაწყვეტილების მისაღებად საჭიროა, რომ 
კენჭისყრაში მონაწილე წევრები შეადგენდნენ მმართველი ორგანოს 
წევრების სრული რაოდენობის 50%+1-ს.

ბ. კოდექსში შესატანი „მნიშვნელოვანი“ შესწორებები მიიღება ფაქტების 
გადამოწმების ევროპული ქსელის ყველა წევრის მიერ, კვალიფიციური 
უმრავლესობით (3/4). გადაწყვეტილების მისაღებად საჭიროა, რომ 
კენჭისყრაში მონაწილე წევრები შეადგენდნენ ქსელის წევრების სრული 
რაოდენობის 50%+1-ს.

ნებისმიერ ორგანიზაციას შეუძლია გააპროტესტოს მმართველი 
ორგანოს გადაწყვეტილება ცვლილების „მნიშვნელოვნად“ ან 
„ნაკლებადმნიშვნელოვნად“ კლასიფიცირების შესახებ. მომდევნო 15 დღის 
განმავლობაში, მმართველი ორგანო უზრუნველყოფს ფაქტების გადამოწმების 
ევროპული ქსელის ყველა წევრის ინფორმირებას გაპროტესტების სხვა 
შემთხვევების შესახებ და გააცნობს პროტესტისთვის მხარდაჭერის 
გამოხატვის შესაძლებლობას. წევრების 1/5-ის მხრიდან პროტესტისთვის 
მხარდაჭერის გამოცხადების შემთხვევაში, მმართველი ორგანო შეცვლის 
შესატანი ცვლილებების კლასიფიციკაციას და განახორციელებს შესაბამის 
პროცედურას. პროტესტის არარსებობის შემთხვევაში, ან ისეთ შემთხვევაში, 
როდესაც მმართველი ორგანოს გადაწყვეტილებიდან 15 დღის შემდეგ 
პროტესტს მხარს არ უჭერს ფაქტების გადამოწმების ევროპული ქსელის 
წევრების სულ მცირე 1/5, მომდევნო 15 დღის ვადაში მმართველი ორგანო 
კენჭს უყრის ნაკლებადმნიშვნელოვან ცვლილებებს მუხლი 7.1 „ა“ პუნქტში 
გაწერილი პროცედურის შესაბამისად.

დანართები  

დანართი 1. გაფართოვებული ჯგუფის 
წევრები 
გაფართოვებული ჯგუფის წევრები და საქმიანობის ქვეყნები

• 15min, ლიეტუვა 
• AFP, საფრანგეთი
• Correctiv, გერმანია
• Delfi, ლიეტუვა
• Demagog, პოლონეთი
• Doğruluk Payı, თურქეთი
• Deutsche Presse-Agentur (dpa), გერმანია
• Eesti Päevaleht, ესტონეთი
• EFE Verifica, ესპანეთი
• Ellinika Hoaxes, საბერძნეთი
• EU DisinfoLab, ბელგია
• Factual.ro, რუმინეთი
• FakeNews Tragač, სერბეთი
• Fakt Yoxla, აზერბაიჯანი
• Faktisk.no, ნორვეგია
• Faktograf, ხორვატია
• Faktoje, ალბანეთი
• france.tv, საფრანგეთი
• Full Fact, გაერთიანებული სამეფო
• Fundación Maldita.es, ესპანეთი
• Georgia’s Reforms Associates, საქართველო
• Hibrid.info, კოსოვო
• Istinomer, სერბეთი
• Källkritikbyrån, შვედეთი
• Kallxo, კოსოვო
• Knack, ბელგია
• KRIK, სერბეთი
• Les Surligneurs, საფრანგეთი
• Logically, გაერთიანებული სამეფო
• Media Development Foundation, საქართველო
• Metamorphosis Foundation, ჩრდილოეთ მაკედონია
• mimikama, ავსტრია
• Newtral, ესპანეთი
• Observador, პორტუგალია
• Open Fact-checking, იტალია
• Oštro, სლოვენია
• Pagella Politica/Facta, იტალია
• Polígrafo, პორტუგალია
• Pravda Association, პოლონეთი
• Raskrinkavanje (დემოკრატიული ტრანზიციის ცენტრი), მონტენეგრო

• Re:Check, ლატვია
• Science Feedback, საფრანგეთი
• STOP FALS!, მოლდოვის რესპუბლიკა
• Teyit, თურქეთი
• The Journal, ირლანდია
• TjekDet.dk, დანია
• Verificat, ესპანეთი
• VoxUkraine, უკრაინა
• Zašto ne ( წარმოადგენს Raskrinkavanje-ს და Istinomjer-ს), ბოსნია და 

ჰერცეგოვინა

დანართი 2. სამუშაო კომიტეტის 
წევრები
სამუშაო კომიტეტის წევრები და საქმიანობის ქვეყნები

• Delfi, ლიეტუვა
• Deutsche Presse-Agentur (dpa), გერმანია
• Factual.ro, რუმინეთი
• Logically, გაერთიანებული სამეფო
• Kallxo, კოსოვო
• Full Fact, გაერთიანებული სამეფო
• STOP FALS!, მოლდოვის რესპუბლიკა
• Pravda Association, პოლონეთი
• Teyit, თურქეთი
• TjekDet.dk, დანია
• Verificat, ესპანეთი
• Zašto ne ( წარმოადგენს Raskrinkavanje-ს და Istinomjer-ს), ბოსნია და 

ჰერცეგოვინა

დანართი 3. მუხლი 3.1. „ი“ 
პუნქტის შაბლონი
აღნიშნული შაბლონი ან ამ ინფორმაციის შემცველი მსგავსი ფორმატის 
დოკუმენტი განთავსებული და მარტივად ხელმისაწვდომი უნდა იყოს 
ორგანიზაციის ვებგვერდზე.

[ორგანიზაციის სახელი] სარედაქციო პოლიტიკა არ კონტროლდება 
სახელმწიფოს, პოლიტიკური პარტიის ან პოლიტიკოსის მიერ და კვლევის 
ფოკუსი არ არის მიმართული ერთი კონკრეტული პოლიტიკური პარტიის ან 
პოლიტიკური სპექტრის რომელიმე მხარის მიმართ.

ორგანიზაცია არ დაასაქმებს პირს, რომელიც მუშაობს ანაზღაურებად და/
ან მაღალ თანამდებობაზე პოლიტიკურ პარტიაში, მთავრობაში, ასევე 
სახელმწიფო ან საჯარო კომპანიაში, რომელიც პირდაპირ კონტროლდება 
პოლიტიკური პარტიის ან მთავრობის მიერ. ორგანიზაცია არ სთხოვს ან 
ურჩევს მკითხველებს ხმა მისცენ რომელიმე პოლიტიკურ პარტიას, კანდიდატს 
ან მხარი დაუჭირონ პოლიტიკას, რომელსაც კავშირი არ გააჩნია ფაქტების 
გადამოწმებასთან.

[ორგანიზაციის სახელი] არ გააფორმებს შეთანხმებას ან დაიწყებს 
პარტნიორობას პოლიტიკურ პარტიასთან და მიიღებს ზომებს ციტირებული 
ექსპერტების ან გამოყენებული ორგანიზაციების ინტერესთა კონფლიქტის ან 
პოლიტიკური მიკერძოების საკითხის მოსაგვარებლად. 

[ორგანიზაციის სახელი] გააფრთხილებს დასაქმებულებს, რომ თავი შეიკავონ 
ორგანიზაციის სახელით პოლიტიკური განცხადებების გაკეთებისგან და 
ორგანიზაციის თანამშრომლის რანგში არ მიიღონ ისეთი საჩუქარი, დახმარება 
ან მომსახურება სასარგებლო პირობებით, რომელიც ცდება თავაზიანობის და 
პატივისცემის გამოხატვის ზოგად ჩარჩოებს.

დანართი 4. მუხლი 4.1 „ა“ პუნქტის 
შაბლონი
აღნიშნული შაბლონი ან ამ ინფორმაციის შემცველი მსგავსი ფორმატის 
დოკუმენტი განთავსებული და მარტივად ხელმისაწვდომი უნდა 
იყოს ორგანიზაციის ვებგვერდზე

ფაქტების გადამოწმების ერთეული 
უფრო ფართო ორგანიზაციის 
ნაწილია?

დიახ / არა

რეგისტრირებული სახელი
რეგისტრაციის ქვეყანა
რეგისტრაციის სამართლებრივი 
სტატუსი
სარეგისტრაციო სახელი
სარეგისტრაციო ნომერი
მფლობელობა დაასახელეთ ადამიანები 

ან კომპანიები რომლებიც 
ფლობენ აქციების 5%-ზე 
მეტს და მიუთითეთ მათ 
მფლობელობაში არსებული 
აქციების პროცენტული 
რაოდენობა.

თუ ორგანიზაციას არ ჰყავს 
მფლობელი, განმარტეთ ამავე 
ველში.

დანართი 5. მუხლი 4.1 „ბ“ პუნქტის 
შაბლონი 
ინსტრუქციები: როგორ ხორციელდება გადაწყვეტილების მიღების 
ზედამხედველობა თქვენ ორგანიზაციაში ან ზემდგომ ორგანიზაციაში? 
არსებობს თუ არა სამეურვეო საბჭო? მიიღება თუ არა გადაწყვეტილებები 
აქციონერთა მიერ? გაქვთ თუ არა სტრუქტურაში კონკრეტული კომიტეტები, 
რომლებიც პასუხისმგებლები არიან ცალკეული გადაწყვეტილებების მიღებაზე? 
მარცხენა სვეტში ჩაწერეთ თქვენს მიერ მითითებული მმართველობის 
სტრუქტურის სახელი და ფუნქციები და მარჯვენა სვეტში მიუთითეთ ამ 
სტრუქტურაში შემავალი წევრების სახელები. 

აღნიშნული შაბლონი ან ამ ინფორმაციის შემცველი მსგავსი ფორმატის 
დოკუმენტი განთავსებული და მარტივად ხელმისაწვდომი უნდა იყოს 
ორგანიზაციის ვებგვერდზე

მმართველობის სტრუქტურა & 
ფუნქცია

სტრუქტურაში შემავალი 
ადამიანების სახელი და 
გვარი(სრულად)

მაგ.: სამეურვეო საბჭო: 
ოპერაციების ზედამხედველობა, 
წლიური გეგმების, ბიუჯეტების 
და ანგარიშების დამტკიცება

- სახელი გვარი 1
- სახელი გვარი 2
- სახელი გვარი 3

მაგ.: სარედაქციო მრჩეველთა 
საბჭო: საქმიანობასთან 
დაკავშირებით მკითხველების 
წარმოდგენილი საჩივრების 
გაანალიზება და პასუხი 

- სახელი გვარი 1
- სახელი გვარი 2
- სახელი გვარი 3

დანართი 6. მუხლი 4.1. „გ“ 
პუნქტის შაბლონი
აღნიშნული ინფორმაცია ხელმისაწვდომი იქნება მხოლოდ გარე შემფასებლების 
და მმართველი ორგანოსთვის და არ საჭიროებს გასაჯაროვებას. 

რეგისტრაციის/სამართლებრივი 
სტატუსის დამადასტურებელი 
საბუთი

ატვირთეთ დოკუმენტი ან შეიყვანეთ 
შესაბამისი ელექტრონული 
მისამართი

მფლობელობის დამადასტურებელი 
საბუთი 

ატვირთეთ დოკუმენტი ან შეიყვანეთ 
შესაბამისი ელექტრონული 
მისამართი

მმართველი სტრუქტურის 
დამადასტურებელი საბუთი. 

ატვირთეთ დოკუმენტი ან შეიყვანეთ 
შესაბამისი ელექტრონული 
მისამართი

დანართი 7. მუხლი 4.2 „ა“ პუნქტის 
შაბლონი
აღნიშნული ინფორმაცია ხელმისაწვდომი იქნება მხოლოდ გარე შემფასებლების 
და მმართველობის ორგანოსთვის და არ საჭიროებს გასაჯაროვებას.

შემომწირველის/კლიენტის სახელი პროგრამის დასახელება ან 
შეთანხმების ხასიათი

ფიზიკური პირი დონორი 
ორგანიზაცია გრანტი საგამოძიებო 

ჟურნალისტიკისთვის

კომპანია პარტნიორობა ფაქტების 
გადამოწმებისთვის

დანართი 8. მუხლი 4.2. „ბ“ 
პუნქტის შაბლონი
აღნიშნული შაბლონი ან ამ ინფორმაციის შემცველი მსგავსი ფორმატის 
დოკუმენტი განთავსებული და მარტივად ხელმისაწვდომი უნდა იყოს 
ორგანიზაციის ვებგვერდზე

წლიური შემოსავალი გასულ 
წელიწადს
შემოსავლის წყაროები, რომელთა 
წილი აღემატება საერთო წლიური 
შემოსავლის 5% 
მუხლი 4.2 „ბ“ პუნქტის თანახმად, 
შემოსავლის სხვა შესაბამისი 
წყაროები 

დანართი 9. მუხლი 4.2. „დ“ 
პუნქტის შაბლონი 
აღნიშნული შაბლონი ან ამ ინფორმაციის შემცველი მსგავსი ფორმატის 
დოკუმენტი განთავსებული და მარტივად ხელმისაწვდომი უნდა იყოს 
ორგანიზაციის ვებგვერდზე:

პარტნიორი ორგანიზაციის სახელი საქმიანობის აღწერა

დანართი 10. მუხლი 5.4-ის შაბლონი 
პოტენციური წევრით წარმოდგენილ თითოეულ ქვეყანაში:

• თუ ერთი და იმავე ქვეყნიდან, ერთსა და იმავე წელს წევრობაზე 
განაცხადის შემომტანი ორგანიზაციების რაოდენობა 3 და ნაკლებია, 
ინიშნება სულ მცირე 3 გარე შემფასებელი (იხ. პირველი პარაგრაფი).

• თუ ერთი და იმავე ქვეყნიდან, ერთსა და იმავე წელს წევრობაზე 
განაცხადის შემომტანი ორგანიზაციების რაოდენობა 3-ზე მეტი და 
7-ზე ნაკლებია, ინიშნება სულ მცირე 4 გარე შემფასებელი (იხ. მეორე 
პარაგრაფი).

პარაგრაფი 1

3 შემფასებლისგან დაკომპლექტებულ ჯგუფს შეუძლია 1 ორგანიზაციის 90 
დღეში შემოწმება. პოტენციური თხოვნა/მიმართვის გათვალისწინებით, 
რომლის დამუშავება შესაძლოა 30 დღეს გაგრძელდეს, შეფერხების გარეშე 
მომუშავე 3 შემფასებელი საჭიროების შემთხვევაში სავარაუდოდ შეძლებს 
წელიწადში 3 ორგანიზაციის შესწავლას. 

ერთი და იმავე ორგანიზაციის ორი განაცხადის ორივე ჯერზე შემფასებლების 
ერთი და იმავე წყვილისგან შეფასების თავიდან არიდების მიზნით, შემუშავდა 
ქვემოთ წარმოდგენილი როტაციის სისტემა:

(ერთი და იგივე ორგანიზაციის განაცხადი)

განაცხადი 1: აბ

განაცხადი 2: აგ

განაცხადი 3: ბგ

ერთი და იმავე ორგანიზაციიდან 3 განაცხადის შეტანის შემდეგ, როტაციის 
სისტემა თავიდან დაიწყებს ათვლას. 

პარაგრაფი 2

ოთხი შემფასებლისგან დაკომპლექტებულ ჯგუფს შეუძლია ყოველ 90 დღეში 
განახორციელოს ორი ორგანიზაციის შეფასება. პოტენციური თხოვნა/
მიმართვის გათვალისწინებით, რომლის დამუშავება შესაძლოა 30 დღეს 
გაგრძელდეს, შეფერხების გარეშე მომუშავე 4 შემფასებელი საჭიროების 
შემთხვევაში სავარაუდოდ შეძლებს წელიწადში 6 ორგანიზაციის შესწავლას.

ერთი და იმავე ორგანიზაციის ორი განაცხადის ორივე ჯერზე შემფასებლების 
ერთი და იმავე წყვილისგან შეფასების თავიდან არიდების მიზნით, შემუშავდა 
ქვემოთ წარმოდგენილი როტაციის სისტემა:

(ერთი და იგივე ორგანიზაციის განაცხადი)

განაცხადი 1: აბ

განაცხადი 2: გდ

განაცხადი 3: აგ

განაცხადი 4: ბდ

განაცხადი 5: ად

განაცხადი 6: ბგ

ერთი და იმავე ორგანიზაციიდან 3 განაცხადის შეტანის შემდეგ, როტაციის 
სისტემა თავიდან დაიწყებს ათვლას.

დანართი 11. მუხლი 6-ის შაბლონი 
სახელი
გვარი
საკონტაქტო ელექტრონული ფოსტა

ფაქტების გადამოწმების ევროპული 
ქსელის წევრი - საჩივრის ადრესატი 
ორგანიზაცია
მიუთითეთ, როდის დაფიქსირდა 
ევროპული სტანდარტების კოდექსით 
გათვალისწინებული მოთხოვნების 
დარღვევა

დდ/თთ/წწწწ

დაასახელეთ ევროპული 
სტანდარტების კოდექსით 
გათვალისწინებული კონკრეტული 
მოთხოვნა/მოთხოვნები, რომელიც 
ორგანიზაციის მიერ იქნა 
დარღვეული
განმარტეთ თუ რატომ მიგაჩნიათ, 
რომ ადგილი ჰქონდა დასახელებული 
მოთხოვნის/მოთხოვნების 
დარღვევას
წარმოადგინეთ ყველა შესაბამისი 
ბმული, დოკუმენტი, მასალა და ა.შ. 
რაც დაადასტურებს, რომ საჩივრის 
ადრესატმა ორგანიზაციამ დაარღვია 
ევროპული სტანდარტების კოდექსით 
გათვალისწინებული მოთხოვნა/
მოთხოვნები
შეეცადეთ თუ არა ფაქტების 
გადამოწმების ევროპული 
ქსელის წევრ - საჩივრის ადრესატ 
ორგანიზაციასთან დაკავშირებას?

დიახ / არა

წარმოადგინეთ ყველა შესაბამისი 
მასალა და ინფორმაცია, რაც 
დაადასტურებს კონტაქტს/კონტაქტის 
მცდელობას
მიიღეთ თუ არა პასუხი ფაქტების 
გადამოწმების ევროპული ქსელის 
წევრი -  საჩივრის ადრესატი 
ორგანიზაციისგან?

დიახ / არა

დადებითი პასუხის შემთხვევაში, 
რატომ არ აღმოჩნდა ორგანიზაციის 
პასუხი დამაკმაყოფილებელი 
წარდგენილ საჩივარზე?


